
Mungk nit zo 
Musik: Nils Schreiber 

Text: Nils Schreiber, Mike Kremer 

 

Et jitt su Lück, dänne fällt immer jet in 

Die schinge nie mit däm Latäng am Engk zo sin 

Alles, wat do bovve su em Kopp passeet, muss erus 

  

Nit falsch verstonn: schwaade es nit schlääch, 

doch wä schweig, es manchmol och em Rääch 

Un do hälds, hälds, hälds dir de Uhre zo 

un do wells, wells, wells doch nur dinge Roh 

 

Bla, bla, bla - Ich hür nur Wasser falle 

Bla, bla, bla - wat sull ich dun? Denn  

 

Do hürs niemols op ze schwade 

wenn einer alles weiß, dann do, 

ejal, wo du bes, do kriss dä Mungk nit mih zo 

  

Do häß zo allem jet zo sage, 

vum Klaafe kriss do nie jenog 

un wenn du ens stell bes, holls do miestens nur Luff 

  

Wann do beim Schwätze mol de Faddem verleers 

bes do doför bestens präpariert 

vum Hölzche op ’t Stöckche un widder zoröck küss do schnell 

  

Do kanns verzälle un dat en einer Tour, 

nor Frikadelle klääve mir donoh am Uhr 

un ich denk, denk, denk, jetzt bin ich ens draan 

doch et fängk, fängk, fängk widder vun vürren aan 

 

Bla, bla, bla - Ich hür nur Wasser falle 

Bla, bla, bla - wat sull ich dun? Denn 

 

Bla, bla, bla - ich hür nor Wasser falle 

Bla, bla, bla - jo saach, wat sull ich maache? 

Bla, bla, bla - am leevste deis do klaafe 



Bla, bla, bla - wat sull ich donn? Denn 


